Kapitulli 6

Lëvizjet e Tokës
Ora 1 dhe 2
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Lëvizjet e Tokës
Tema mësimore 2: Dielli duket sikur lëviz por kjo nuk është e vërtetë
	Situata e të nxënit: Toka dhe Dielli

	Rezultatet e të nxënit sipas temës:

· Përshkruan lëvizjen e Tokës dhe të planetëve të tjerë në lidhje me Diellin në sistemin diellor.

· Tregon se Toka rrotullohet rreth Diellit sipas një orbite.

· Tregon se Hëna rrotullohet rreth Tokës dhe është satelit natyror i saj.

· Argumenton se Dielli nuk lëviz, por duket sikur lëviz për shkak të rrotullimit të Tokës rreth vetes dhe rreth Tij.

· Shpjegon se Dielli është një yll në qendër të sistemit diellor.
	Fjalë kyçe: planet, bosht, orbitë


	Burimet e mjete: Një skemë të sistemit tonë diellor, një rruazë, një top tenisi dhe 
një top futboll për të modeluar madhësitë relative të Hënës, të Tokës dhe të Diellit, një objekt i rrumbullakët i lidhur në gjatësinë e spangos
	Lidhja me fushat e tjera: Gjuhët (Gjuhë Shqipe), Matematikë, Art

	Metodologjia dhe veprimtaritë e nxënësve:
Imagjintë e drejtuar: Përfytyroni se një mëngjes gazetat dhe televizioni kanë nxjerrë këtë titull: Dielli po perëndon më vonë sot! Çfarë do të thotë titulli? Pse do ta thoshte këtë diskush? A e dini se disa njerëz mendojnë se Dielli lëviz në qiell? A jeni dakort ju me këtë? Në varësi të përgjigjeve, pra nëse ka përgjigje me keqkuptim, atëherë drejtohen pyetjet: Ku shkon Dielli pasi të ketë perënduar në fund të ditës? A pret atje të kthehet mëngjesi? 
Paraqitet para nxënësve tematika që do të trajtohet dhe rrezultatet e pritshme.

Diskutim: A e keni parë ndonjëherë qiellin natën? U tregohen nxënësve pamje të qiellit natën. Nxiten të përshkruajnë atë që shohin. Përdoret ideja se ne po shohim diçka që ka ndodhur më parë. Yjet dhe planetët janë aq larg sa që duhet kohë që pamje e tyre të arrijë në sytë tanë në Tokë. Rikujtohet fakti se ne kemi nevojë për dritë për t’i parë gjërat. Rrezet e dritës udhëtojnë prej larg dhe kërkojnë kohë për të arritur në sytë tanë. Ftohen nxënësit të veprojnë në dyshe. Nëse ata ndezin ndriçuesin e dorës dhe ia drejtojnë shokut/shoqes, çfarë shohin? Si do të shkojë ajo në horizont apo në majë të kodrës? Kjo duhet të tregojë se ka një vonesë në atë që ndodh dhe asaj se kur ne e shohim atë.

Pse mund ta shohim Hënën? Nxiten nxënësit të japin shpjegime. Këto shpjegime shoqërohen me  tregimin e fotove të Diellit dhe të Hënës për t’u bërë e qartë se vetëm Dielli është burim drite, Hëna ndriçohet prej tij.

Pse ndihemi të trullosur kur rrotullohemi vetë, por nuk ndihemi të trullosur kur planeti ku ndodhemi rrotullohet? Ne nuk ndiehemi të trullosur kur Toka rrotullohet sepse ajo rrotullohet me të njëjtën shpejtësi gjatë gjithë kohës. Ne nuk e vëmë re rrotullimin e saj, sepse ne jemi duke e përdorur atë, pra jemi duke lëvizur bashkë me të.

Pse një vit në mërkur është më i shkurtës se një vit në Tokë? Pse një vit në Jupiter është më i gjatë se në Tokë? 
U paraqitet nxënësve një model i sistemit diellor. Ftohen nxënësit të identifikojnë në të Diellin, Tokën, Mërkurin, Jupiterin. Do të përshkruajnë në figurë rrugën që bën secili prej planetëve rreth Diellit. Më pas nxënësit do të drejtohen të japin përgjigjet për pyetjet: Mërkurit i duhet më pak kohë se Tokës të rrotullohet rreth Diellit. Ndërsa Jupiterit i duhet më shumë kohë të rrotullohet rreth Diellit. 
Me fjaët kyçe të përdorura ndërtohet “Tabela e fjalëve” për këtë tematikë.
Harta e mendimit: Ftohen nxënësit të listojnë emra planetësh. Më pas me emërtimet e tyre ndërtohet “Harta e mendimit”. Për kujtesë nxënësit mund të shohin dhe në hartën e paraqitur më parë. Nëse nxënësit bëjnë ndonjë koment në lidhje me planetët e dhëna shtesë shtohet në hartën e mendimit të hartuar në dërrasë. Në rast se përmendet si planet Plutoni, kujtohen nxënësit se ai nuk klasifikohet më si planet. Planetet janë: Mërkuri, Afërdita, Toka, Marsi, Jupiteri, Saturni, Urani dhe Neptuni.
Në skemën e dhënë në figurën e fq 128 të librit nxënësit do të emërtojnë Diellin dhe Tokën. 

Lexim i drejtuar: Lexohet së bashku informacioni i dhënë në tekst. Drejtohet pyetja: Cili është ndryshimi ndërmjet planetit dhe yllit? Theksohet se një yll e prodhon dritën vetë, planetët e reflektojnë dritën. Sqarohen nxënësit se diçka që nuk është planet, por rrotullohet rreth një planeti quhet satelit. A janë Toka, Hëna, Dielli satelitë? Hëna është satelit. 
Shpjegohet se Toka është në largësinë e saktë nga Dielli për të marrë sasinë e duhur të dritës dhe të ngrohtësisë për jetën. Diskutohet rreth: Pse disa njerëz mendojnë se Dielli lëviz? Sqarohen se Dielli nuk lëviz, por Toka lëviz. Toka rrotullohet rreth boshtit të vet gjithashtu në të njjtën kohë rrotullohet dhe rreth Diellit. Lexohet informacioni i dhënë në libër. Nëpërmjet një rruaze, topit të tenisit dhe një topi më të madh demonstrohet rrotullimi i Tokës rreth vetes, i Hënës rreth Tokës dhe i të dyjave rreth Diellit. Me fill tregohet rruga /orbita që ato ndjekin.

Përfundime: Nxënësit vizatojnë në fletore figurën si në fq.129 të librit dhe i tregojnë në dyshe njëri-tjetrit sqarimet në lidhje me të. 

	Vlerësimi: Nxënësit do të vlerësohen për mendimet e dhëna gjatë diskutimeve. 

	Detyra:  Nxënësit me dëshirë mund të hetojnë rreth orbitave të planetëve të tjerë të sistemit diellor.

	· Shënim: Në klasë ndërtohet “Tabela e fjalëve” ku përfshihet fjalori apo gjuha e përdorur që lidhet me tematikën.


Ora 3 dhe 4
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Dielli duket sikur lëviz por kjo nuk është e vërtetë
Tema mësimore 2: Dielli duket sikur lëviz por kjo nuk është e vërtetë
	Situata e të nxënit: Toka dhe Dielli

	Rezultatet e të nxënit sipas temës:
· Tregon se Toka rrotullohet rreth Diellit sipas një orbite.

· Argumenton se Dielli nuk lëviz, por duket sikur lëviz për shkak të rrotullimit të Tokës rreth vetes dhe rreth Tij.

· Tregon se Toka rrotullohet rreth boshtit të saj nga perëndimi në lindje brenda 24 orëve.
	Fjalë kyçe: bosht, Tokë, rrotullohet, Diell, ditë natë


	Burimet e mjete: Orë; skemë e klasës që tregon qartë vendndodhjet e dritareve, vizore, terren i sheshtë i pastër dhe i sigurtë ose letër, shkumës ose lapsa, metër shirit, vizore, shkopinj për të formuar një hije nëse nxënësve nuk u përqen të marrin pjesë
	Lidhja me fushat e tjera: Gjuhët (Gjuhë Shqipe), Arte, Matematikë

	Metodologjia dhe veprimtaritë e nxënësve:

Diskutim për njohuritë paraprake: Nxënësit paraqesin përfundimet e kërkimeve të tyre në lidhje me orbitat e planetëve. 

Kërkohet që nxënësit të renditin sipas madhësisë nga më i madhi tek më i vogli Tokën, Hënën, Diellin. 

Leksion i përparuar: Paraqitet skema e Tokës rreth Diellit me vendndodhje të ndryshme përreth Diellit, për të treguar se është Toka që rrotullohet rreth Diellit. 

Ç’është rrotullimi i Tokës rreth vetes që bën të duket sikur është Dielli që rrotullohet. Gjatë rrotullimit të Tokës rreth vetes gjysma e saj ndriçohet nga Dielli dhe është ditë, gjysma tjetër nuk ndriçohet dhe në të është errësirë.

Hetim: Ku është në këtë çast Dielli që ndriçon klasën tonë? Çdo nxënës ose dyshe nxënësish do të kenë nga një skemë të klasës. Në të janë të dallueshme dritaret. Secili nxënës do të tregojë në skemën e tij se përmes cilës dritare po ndriçon Dielli. Udhëzohen të shënojnë në skemën e tyre kohën/orën dhe ditën. Në fletoren e tyre nxënësit do të ndërtojnë një tabelë si ajo e dhënë në fq.131 të librit. Çdo 30 minuta do të regjistrojnë se ku po ndriçon Dielli gjatë gjithë pjesës tjetër të ditës. Nxënësit gjithashtu duhet të vënë re vendndodhjen e Diellit. Drejtohen pyetjet: A mund ta ndiesh Diellin? Sa larg ndriçon drita në dhomë?
Përfundime: Bazuar në të dhënat e hedhura në tabelë vihet re se ngrohtësia, largësia që drita udhëton nëpër dritare dhe dritarja që ndriçohet ndryshojnë gjatë periudhës së hetimit. Dielli ndriçon përmes një dritareje tjetër në kohën e drekës dhe jo nga ajo që ndriçoi në mëngjes. Bazuar në tabelën e rezultateve në orën e caktuar Dielli ndriçoi një dritare të caktuar. Kështu mund të parashikohet sa është ora në varësi të dritareve të ndriçuara nga dielli.
Sqarohen nxënësit se që të jenë të besueshme rezultatet e testimit duhet të përsëriten disa herë, por meqënëse janë të dhëna të mbledhura nga persona të ndryshëm të klasës, ne mund t’i ndajmë rezultatet tona me të gjithë klasën.
Diskutim: Pse për të pasur fresk në një ditë me Diell, ne duhet të ulemi nën një pemë ose nën një tendë. Nëse duam të qëndrojmë gjatë në hije ne duhet të lëvizim. Pse duhet të lëvizim për të qëndruar në hije? 

Sqarohet se nuk është lëvizja e Diellit, por është lëvizja e Tokës që na bën të jemi në lëvizje. Ndërsa Toka rrotullohet rreth boshtit të saj, pjesët në dritë dhe hija do të ndryshojnë.
Hetim: Matja e gjatësisë dhe e drejtimit të hijes për të treguar lëvizjen e dukshme të Diellit. Qëllimi i këtij hetimi është të tregojë se si me kalimin e kohës duket sikur vendndodhja e Diellit ndryshon. Ndahen nxënësit në grupoe dhe udhëzohen sipas hapave të përcaktuar në hetimin në libër. Të dhënat i plotësojnë në tabelën e hartuar si në libër. 
Pyetje përgjigje: A varet gjatësia e hijes tënde nga ora e ditës? Po, pasdite hijet ishin më të gjata dhe më të gjera se në mëngjes. Si ndryshon forma e hijes tënde? Hijet ndryshojnë në gjatësi dhe në gjerësi. A ndryshon lartësia e Diellit gjatë gjithë ditës? Në mëngjes Dielli është më poshtë se në mesditë. Në mesditë Dielli është në nivelin më të lartë. A ka lidhje ndërmjet përmasës së hijes dhe lartësisë së Diellit në horizont? Në mëngjes dhe në fund të ditës hija është e gjatë dhe më e hollë. Në mesditë hija është e shkurtër dhe e gjerë
Punë e pavarur: Plotësohet individualisht rubrika e fundit e fq 133 të librit. 

	· Vlerësimi: Vlerësohen nxënësit për angazhimet, idetë dhe mendimet e dhëna gjatë diskutimeve dhe veprimtarive të ndryshme. 

	Detyra: Skico hijen e një objekti në orë të ndryshme të ditës. Përcakto orët në të.

	Shënim: Hetimi për matjen e gjatësisë dhe drejtimit të hijes, për të treguar lëvizjen e Diellit, zhvillohet në një mjedis të hapur apo në oborr të qetë.


Ora 5 dhe 6
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Dielli duket sikur lëviz por kjo nuk është e vërtetë
Tema mësimore 2: Sa kohë i duhet Tokës të rrotullohet rreth boshtit të vet?
	Situata e të nxënit: Dita dhe nata

	Rezultatet e të nxënit sipas temës:

· Tregon se Toka rrotullohet rreth boshtit të vet nga perëndimi në lindje brenda 24 orëve.

· Shpjegon se ora e lindjes dhe e perëndimit të Diellit ndryshon çdo ditë gjatë vitit.

· Përshkruan formimin e ditës dhe të natës si rrjedhojë e rrotullimit të Tokës rreth boshtit të vet.

· Punon në grup për krijimin e një maketi që tregon formimin e  të ditës dhe natës për shkak të rrotullimit të Tokës rreth boshtit të saj.
	Fjalë kyçe: ditë, Diell, bosht, 24 orë rrotullohet rreth vetes


	Burime dhe mjete: Letër grafike; vizore; lapsa të mprehta, plastelinë me ngjyra të ndryshme, veçanërisht të gjelbër dhe blu për të modeluar Tokën, shkopinj proporcional me modelin e Tokës, elektrik dore të ndritshëm për të përfaqësuar Diellin.
	Lidhja me fushat e tjera: Gjuhët (Gjuhë Shqipe), Matematikë, Art, Edukim Fizik

	Metodologjia dhe veprimtaritë e nxënësve:

Paraqitja e diskutime: Nxënësit paraqesin skicat e tyre të punuara si detyrë. Drejtohet pyetja: Bazuar në skicat e hijes dhe orët të cilave u përkasin, në çfarë përfundimi dilni? Në orë të ndryshme të ditës objekti ndriçohet ndryshe nga Dielli. Pavarësish se mund të duket sikur lëviz, Dielli nuk lëviz.
Theksohet fakti që “Dielli nuk lëviz” dhe u paraqitet nxënësve studimi në vazhdim në lidhje me këtë fakt.

Ftohen nxënësit të shohin figurën e fq 134 të librit dhe të tregojnë se çfarë shohin e kuptojnë në të. Është e rëndësishme të tregohet se kur në njërën pjesë të Tokës ka ditë në tjetrën ka natë. Kjo sepse pjesa që ka ditë është e ndriçuar nga Dielli
Lexim rishikim në dyshe: Nxënësit lexojnë paragrafët, i diskutojnë në dyshe interpretimet e tyre dhe më pas diskutohet me të gjithë klasën. Sqarohet se Dielli lind dhe perëndon në orë të ndryshme. Bazuar në orën e lindjes dhe të perëndimit llogaritet sasia totale e dritës së diellit në një vend të caktuar të Tokës. Nxënësit në dyshe vazhdojnë plotësimin e rubrikave në vazhdim, fq 134 dhe 135 të librit. 

Dyshet më pas diskutojnë në grup dhe më pas me të gjithë klasën në lidhje me secilën rubrikë dhe detyrë.

Reflektim: Plotësohen nga nxënësit individualisht ushtrimet e rubrikës së fundit të librit fq 135. 
Drejtohet pyetja: Sa orë ka një ditë? 
Leksion i përparuar: Shpjegohet se si Toka rrotullohet me një shpejtësi shumë të madhe. Vë në dukje se, edhe pse Toka rrotullohet me shpejtësi shumë të madhe, ne nuk e ndiejmë këtë. Tokës i duhen 24 orë për të bërë një rrotullim të plotë, që është sasia e kohës së një dite (të plotë). Vizatohet në dërrasë pamja e një topi me një shkop që e përshkon nëpër qendër. U kujthet nxënësve se si Toka rrotullohet në një bosht imagjinar. 
Bisedë: Ftohen nxënësit të tregojnë rreth: Si e kuptoni se është mëngjes? Çfarë tingujsh, aromash ndieni? Sa diell ka? Si e di se është fundi i ditës?
Vëzhgohet dhe studiohet rrotullimi i Tokës rreth boshtit të vet, nëpërmjet skemës së paraqitur në figurën e fq.137 të librit. Demonstrohet nga mësuesja modeli i rrotullimit të Tokës i shoqëruar me ndriçimin nga një burim drite, për të treguar rrotullimin dhe formimin e ditës dhe të natës.

Hetim: Modelimi i rrotullimit të Tokës. Në dyshe nxënësit ndjekin hapat e përshkruar në rubrikat e librit si dhe nga vëzhgimi i demonstrimit të mësueses për të krijuar dhe ata një model. 

Përfundime: Dyshet paraqesin modelet e tyre dhe diskutohet së bashku nëse një pikë e vendosur në Tokë është nën rrezet e diellit gjithë kohën? Përgjigjet argumentohen nëpërmjet demonstrimit të modelit.

Plotësim individual i rubrikës së fundit fq.137 të librit. 

	Vlerësimi: Vlerësimi bëhet për përfshirjen dhe bashkëpunimin gjatë diskutimeve dhe hetimit. Nxënësit vlerësohen edhe mbi punën e bërë në plotësimin e detyrave individuale. 

	Detyra: Punimi i fq. 86 të fletores së punës
	Refleksion: Pse disa vende janë më të nxehta se disa të tjera?


Ora 7 dhe 8
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Si rrotullohet Toka rreth Diellit?

Tema mësimore 2: Zbulimi i sistemit tonë diellor
	Situata e të nxënit: Lëvizjet e Tokës

	Rezultatet e të nxënit sipas temës:

· Përshkruan lëvizjen e Tokës dhe të planetëve të tjerë në lidhje me Diellin në sistemin diellor.

· Tregon se Toka rrotullohet rreth Diellit sipas një orbite.

· Tregon se Hëna rrotullohet rreth Tokës dhe është satelit natyror i saj.

· Tregon se Toka rrotullohet rreth boshtit të saj nga perëndimi në lindje brenda 24 orëve.

· Shpjegon se ora e lindjes dhe e perëndimit të Diellit ndryshon çdo ditë gjatë vitit.

· Përshkruan formimin e ditës dhe të natës si rrjedhojë e rrotullimit të Tokës rreth boshtit të vet.

· Shpjegon se Toka kryen një rrotullim të plotë rreth Diellit sipas një orbite për 356 e ¼ ditë.

· Tregon se Dielli, Toka dhe Hëna janë trupa sferikë.

· Punon në grup për krijimin e një maketi që tregon formimin e ditës dhe të natës për shkak të rrotullimit të Tokës rreth boshtit të saj.
	Fjalë kyçe: bosht, Tokë, orbitë, planete, Diell, vit


	Burime dhe mjete: Ndriçues dore të ndritshëm, hapësirë për të lëvizur në mënyrë të sigurtë, pamje, foto të rrotullimit të Tokës, letër, stilolapsa dhe lapsa me ngjyra
	Lidhja me fushat e tjera: Gjuhët (Gjuhë Shqipe), Matematikë, Art, Edukim Fizik

	Metodologjia dhe veprimtaritë e nxënësve:

Paraqiten disa nga detyrat dhe ftohen nxënësit, që bazuar në të dhënat e mbledhura në detyrë të tregojnë nëse ka ndryshime ndërmjet gjërave që bën në mëngjes dhe në mbrëmje? Pse?

Diskutim: Rishikohet modeli i rrotullimit të Tokës dhe drejtohen pyetjet: A ndikon boshti i pjerët i Tokës te ne? Sa kohë duhet që Toka të rrotullohet rreth boshtit të saj? Si ndikon pjerrësia në rrotullim? Sqarohen nxënësit se Tokës i duhen 24 pët të kryer rrotullimin reth vetes së saj. Pjerrësia në rrotullim mundëson që disa pjesë të Tokës të jenë më afër Diellit dhe disa jo; kjo jep stinët. 

Lexim i drejtuar: Ftohen nxënësit të lexojnë e të diskutojmë së bashku pyetjet e rubrikës së fq 138 të librit. Ata rikujtojnë ndryshimet që ndodhin gjatë afateve kohore të ndryshme. Informacioni i dhënë në fq 139 të librit shoqërohet me paraqitje të pamjeve të rrotullimit të Tokës rreth vetes së vet dhe njëkohësisht dhe rrth diellit. Tërhiqet vëmendja në boshtin e pjerët të rrotullimit të Tokës, gjë që mundëson stinët e vitit. Toka kryen një rrotullim të plotë rreth Diellit për 365 e ¼ ditë.

Hetim: Modelim i lëvizjeve të Tokës. Udhëzohen nxënësit në ndarjen e roleve (të Tokës dhe të Diellit) dhe sqarohen hapat e përcaktuar në libër për të imituar rrotullimin e Tokës rreth vetes dhe Diellit.

Diskutim: Sa kohë u duhet planetëve të tjerë për të kryer një rrotullim të plotë rreth Diellit. Si do ta matësh moshën tënde nëse do të jetoje në Neptun?

Veprimtari: Hetim i animit të Tokës. A është gjithmonë gjysma e Tokës ne dritën e Diellit dhe gjysma në errësirë? Punohet së bashku veprimtaria e përshkruar në fq.87 të fletores së punës.

Punë e pavarur: plotësimi i rubrikës së fundit në fq.139 të librit.  
Diskutim: Si e dimë se çfarë forme ka Toka? Çfarë provash kemi? A keni parë filmime ose fotografime të Tokës? 
U shfaqen disa prej tyre nxënësve në klasë. Përcaktohet se Toka është sferike ose e rrumbullakët.
Lexim i drejtuar: Lexohet dhe diskutohet gjatë leximit mbi informacionin që jepet në fq.140 dhe141 të librit. 
Kush ishte Aristoteli? Çfarë mendonte ai në lidhje me Tokën? Si e kuptojnë shkencëtarët se kanë të drejtë? Si e dinë shkencëtarët se mund të mbështeten në të dhëna? A ka ndonjë dëshmi për të provuar se Toka është sferike? 
Çfarë do të thotë thënia” Bota tani është bërë një vend shumë i vogël”.
Punimi i fletëpalosjeve: Ftohen nxënësit të ideojnë dhe të punojnë një fletëpalosje për nxënësit më të vegjël, për t’u treguar se Toka është një sferë. Udhëzohen të bazohen në pikat orientuese të dhëna në libër.  

	Vlerësimi: Vlerësimi bëhet për përfshirjen dhe bashkëpunimin gjatë diskutimeve dhe hetimit. Nxënësit vlerësohen edhe mbi punën e bërë për plotësimin e detyrave individuale. 

	Detyra: Punimi i fq. 88 të fletores së punës.
	Refleksion: Do të doje të jetoje në një planet tjetër? Pse?

	Shënim: Në varësi të kohës nxënësit mund t’i përfundojnë fletëpalosjet në shtëpi. Në një ditë dhe orë të përshtatshme nxënësit mund të shkojnë të organizuaar në klasat më të ulëta për t’u treguar nxënësve më të vegjël rreth Tokës dhe  për të shpërndarë fletëpalosjet e tyre.


Ora 9 dhe 10

	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Zbulimi i sistemit tonë diellor
Tema mësimore 2: Çfarë kemi mësuar rreth lëvizjeve të Tokës
	Situata e të nxënit: Sistemi ynë diellor

	· Rezultatet e të nxënit sipas temës:
Përshkruan lëvizjen e Tokës dhe të planetëve të tjerë në lidhje me Diellin në sistemin diellor.

· Shpjegon se Dielli është një yll në qendër të sistemit diellor.

· Tregon se astronomët përdorin teleskopin për të zbuluar të rejat në Univers.

· Punon në grup për krijimin e një maketi që tregon formimin e ditës dhe të natës për shkak 
të rrotullimit të Tokës rreth boshtit të saj.
	Fjalë kyçe: Toka, Jupiteri, Marsi, Mërkuri, Neptuni,  Saturni, Urani, Afërdita, planetë, 

yje

	Burime dhe mjete: Karton dhe letër, forma rrethore për të vizatuar përreth, gërshërë, ngjyra ose lapsa me ngjyra, vizore; kunja për të fiksuar planetët, spango 
	Lidhja me fushat e tjera: Gjuhët (Gjuhë Shqipe), Matematikë, Art

	Metodologjia dhe veprimtaritë e nxënësve:

Dëgjim i drejtuar: U shfaqen nxënësve pamje ose foto të sistemit tonë diellor dhe fillohet leximi me “Faktin interesant”. Më pas lexohet infromacioni i dhënë në fq.142 të librit. Gjatë leximit informacioni risqarohet me pamje. 

Ftohen nxënësit të studiojnë modelin e sistemit tonë diellor.

Hetim: Nxënësit organizohen në grupe për të ndërtuar modelin e sistemit diellor. Udhëzohen në ndjekjen e hapave për të organizuar punën në grup, sipas sqarimeve që jepen në libër. Tërhiqet vëmendja për vendndodhjen e Diellit, planeteve dhe orbitave të tyre. 

Prezantime: Secili grup paraqet modelin e tij të sistemit diellor dhe liston emërtimin e tetë planetëve, duke filluar nga ai më afër Diellit.

Diskutim: Studiohen të dhënat mbi largësinë e planetëve nga Dielli dhe nxënësit japin mendime se përse mund të mos ekzistojë jetë në ndonjë planet tjetër?

Diskutim dhe punim i rubrikës së fundit në fq.143 të librit.

Punë e pavarur: Njihen nxënësit se nëpërmjet rubrikave të fq.144 dhe 145 do të rikujtojnë dhe do të përforcojnë njohuritë e tyre për temat e zhvilluara. Nxënësit do të rikujtojnë dhe përforcojnë së bashku çfarë kanë mësuar deri tani dhe se si ndiehen në lidhje me njohuritë e tyre. Udhëzohen në punën individuale për secilën rubrikë. Në rastet kur ndiehen të pasigurtë mund të kërkojnë në mësimet e mëparshme për t’u dhënë përgjigje veprimtarive me shkrim. Në fund të disa veprimtarive nxënësit kryejnë vetëvlerësimin e tyre në lidhje me temat e kaluara. Udhëzohen të ngjyrosin rrathët në libër për të treguar me të kuqe pasigurinë dhe me të gjelbër sigurinë e tyre në lidhje me temat.

Diskutim: Pas plotësimit individual secila prej rubrikave diskutohet me të gjithë klasën. 
Paraqitja e projekteve të nxënësve mbi “Teoritë e sistemit diellor”.

	Vlerësimi: Vlerësohen nxënësit për mendimet e dhëna gjatë diskutimeve. Vlerësohen përgjigjet individuale për plotësimin e rubrikave në libër. Bëjnë vetëvlerësimin e tyre nëpërmjet përcaktimit të sigurisë në lidhje me rubrikat e fq. 144 dhe 145 të librit.

	Detyra: Punimi i fq. 76-77 të fletores së punës.
Punim i projektit: “Teoritë e ndryshme mbi sistemin diellor”.
	· Refleksion: Trego si u ndieve gjatë diskutimeve që u zhvilluan në klasë?

	Shënim: Për realizimin e projektit të dhënë për detyrë shtëpie nxënësit udhëzohen se mund të punojnë individualisht ose në dyshe.


Ora 11

	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Test
	Situata e të nxënit: 

	· Rezultatet e të nxënit sipas temës:
Përshkruan lëvizjen e Tokës dhe të planetëve të tjerë në lidhje me Diellin në sistemin diellor.

· Tregon se Toka rrotullohet rreth Diellit sipas një orbite.

· Tregon se Hëna rrotullohet rreth Tokës dhe është satelit natyror i saj.

· Argumenton se Dielli nuk lëviz, por duket sikur lëviz për shkak të rrotullimit të Tokës rreth vetes dhe rreth Tij.

· Tregon se Toka rrotullohet rreth boshtit të saj nga perëndimi në lindje brenda 24 orëve.

· Shpjegon se ora e lindjes dhe e perëndimit të Diellit ndryshon çdo ditë gjatë vitit.

· Përshkruan formimin e ditës dhe të natës si pasojë e rrotullimit të Tokës rreth boshtit të saj.

· Shpjegon se Toka kryen një rrotullim të plotë rreth Diellit sipas një orbite për 356 e ¼ ditë.

· Tregon se Dielli, Toka dhe Hëna janë trupa sferikë.
	Fjalë kyçe: Tokë, Diell, planete, orbitë, bosht, rrotullim, ditë, natë, 


	Burime dhe mjete: Fleta e testit, lapsa, ngjyra
	Lidhja me fushat e tjera: Gjuhët (Gjuhë Shqipe), Matematikë, Art

	Metodologjia dhe veprimtaritë e nxënësve:

Paraqitet detyra e ditës. Udhëzohen nxënësit në punën që do të kryejnë.

Punë e e pavarur: Plotësimi i ushtrimeve të testit. 

Paraqitja e projekteve.

	Vlerësimi:  Vlerësohen për punimin e Testit.

	Shënim: Kjo orë mund të shfrytëzohet si tesim ose si detyrë përmbledhëse për tremujorin e tretë.

Paraqitjet e projekteve mund të shtrihen dhe në orë të tjra mësimore si në orë të kurrikulës me zgjedhje.


